Заданне для 8 класа 
Максім Багдановіч
Раманс
Зорка Венера ўзышла над зямлёю,
Светлыя згадкі з сабой прывяла...
Помніш, калі я спаткаўся з табою,
Зорка Венера ўзышла.
 
З гэтай пары я пачаў углядацца
Ў неба начное і зорку шукаў.
Ціхім каханнем к табе разгарацца
З гэтай пары я пачаў.
 
Але расстацца нам час наступае;
Пэўна, ўжо доля такая у нас.
Моцна кахаў я цябе, дарагая,
Але расстацца нам час.
 
Буду ў далёкім краю я нудзіцца,
У сэрцы любоў затаіўшы сваю;
Кожную ночку на зорку дзівіцца
Буду ў далёкім краю.
 
Глянь іншы раз на яе, — у расстанні
Там з ёй зліём мы пагляды свае...
Каб хоць на міг уваскрэсла каханне,
Глянь іншы раз на яе...

Заданні:
1. Як вы ставіцеся да выкарыстання зорнага аб’екта для характарыстыкі перажыванняў лірычнага героя?
2. Ці вядома з тэксту пра тое, каму найбольш ярка свеціць зорка Венера?
3. Карыстаючыся сеткай інтэрнэт, укажыце, як называлася зорка Венера ў беларусаў. 
4. У які час сутак лірычны герой сустрэў упершыню сваю каханую?
5. Пры дапамозе сеткі інтэрнэт устанавіце неадпаведнасць слоў М. Багдановіча і навуковай інфармацыі пра назіранні Венеры на начным небе.
6. Каманда гадзіннікавай мануфактуры HVILINA і магазін ZORKA VENERA стварылі сумесную лімітаваную калекцыю з аднайменнай назвай «ZORKA VENERA». Пазнаёмцеся з інфармацыяй па спасылцы https://hvilina.by/blogs/cooperation/first?srsltid=AfmBOopOeQp57ztI1dlyWVhbX9etqyRhWQYwv4FauicCt60t7FBhoN2c?lang=be   і адкажыце на пытанні:
- Што натхніла іх на стварэнне лімітаванай калекцыі з назвай «ZORKA VENERA»?
- Якім чынам аўтары падкрэслілі планетарную і касмічную тэматыку на цыферблаце?
- Як аўтары пры дапамозе стрэлкі адлюстравалі з’яўленне Венеры на небасхіле ў вячэрні і начны час? 
7. Разгледзьце фотаздымак кінатэатра “Зорка Венера”, што знаходзіцца ў г. Салігорску. Ці адпавядае ён сваёй назве па знешнешнасці? Як можна звязаць кінатэатр “Зорка Венера” з творам М. Багдановіча?  Прыдумайце і намалюйце свой дызайн кінатэатра, які б адпавядаў назве “Зорка Венера”.

